
				এই পাতাটির মুদ্রণ সংশোধন করা প্রয়োজন। 
FR, es রক্ষা-কবচ । ԳԳԾ
গিয়েছিস ?” ব্যাপার বুঝিতে। আর বিলম্ব হইল না। সরল শিশু প্রকৃতি সুধীরের প্রতি যে কাহারও এরূপ সন্দেহ হইতে পারে, এ কথা কখনও কল্পনা করিতেও * পারি নাই। শুনিয়া ব্যাপারটা...এমন হাস্যকর মনে হইল, যে এরূপ অবস্থাতেও হাস্য সম্বরণ করিতে পারিলাম না । আমি হাসিয়া বলিলাম, “তোমার কি মাথার কিছু গোলমাল হয়েছে ? কি বলছে ? সুধীরের উপরেও মানুষেয় সন্দেহ হ’তে পারে ?”
আমার ধর্ম্মনিষ্ঠা বধুমাতা আমার নির্লজ্জতাদর্শনে একেবারে স্তম্ভিত হইয়া গেলেন ; গালে হাত দিয়া অবাক হইয়া বলিলেন, “কি বেহায়া মেয়েমানুষ বাবা! হাতে দই, পাতে দই, তবু ব’লে কই কাই!” ” পুত্রবর লিগুড়হন্তে গৰ্জিয়া উঠিলেন, “বেরোও এখনিই বাড়ী থেকে, নইলে আমি রাগ সামলাতে পারব না। খামখা একটা খুনখারাবি হ’য়ে যাবে।” এতক্ষণে ব্যাপারটা দিবালোকের ন্যায় সুস্পষ্ট হইয়া উঠিল ।
আমি হাসিয়া বলিলাম, “বুঝেছি। কিন্তু এর জন্য এত ষড়যন্ত্র কেন ? সোজা কথায় বললেই হ’ত। আমি তা আমার ময়ুর-সিংহাসন” আপনা হ’তেই বৌমা’কে ছেড়ে দিতে চেয়েছিলাম।” আমার কথাবার্তা শুনিয়া এবং আমার আচরণ দেখিয়া স্বামী কেমন যেন অপ্রস্তুত হইয়া গেলেন। কিন্তু পাছে র্তাহার হৃদয়ে দুর্বলতা আসিয়া পড়ে এবং উদ্দেশ্য-সিদ্ধিতে ব্যাঘাত ঘটে, এ জন্য পুত্র ও পুত্রবধু তাহাকে ক্রমাগত উত্তেজিত করিতে লাগিলেন।
来 来源 米 来源 米 崇 米、 臀
বহুদিন পরে আবার পিতার সেই সরল, শান্ত, স্নিগ্ধ তপোবনে প্রবেশ করিলাম। পিতার সেই সাংখ্য, বেদান্ত, গীতার স্বপ্নরাজ্যে প্রবেশ করিয়া মুহুর্তের মধ্যে মনে হইল, সংসারের ক্রৱতা, খলতা, হিংসা, দ্বেষ, মান, অভিমান, BDSKYKD DS DBBD DS DBD DBBDS
দুই মাস না। যাইতেই এক দিন স্বামী সহসা আমার পিত্রালয়ে আসিয়া উপস্থিত হইলেন।
তঁহার মুখ লজ্জায় মলিন ও চক্ষু জ্যোতিহীন। তিনি আমার প্রতি ঘোরতর অবিচারের জন্য এক সুদীর্ঘ অনুতাপসূচক বক্ততা প্রদান করিয়া আমার নিকট ক্ষমা প্রার্থনা করিলেন । ব্যাপারটা রীতিমত নাটকীয় হইয়া উঠিতেছে দেখিয়া হাসিয়া ফেলিলাম ; বলিলাম, “সে জন্য অনুতাপের প্রয়োজন নাই বল, এখন কি করিতে হইবে।”

